Dem Claude Gleis sain argumentative Wee an d’politesch
Verantwortungslosegkeet

Den lerpeldenger Buergermeeschter Claude Gleis huet op eiser leschter AG op en Neits
Verstandnis fir eis Bedenke gedussert an och dorop higewisen, dass hien alles anescht wéi
frou mam Site vun der Wandmille viru Bierden ass.

Sai politescht Ziel wér et awer onbedéngt d’Nordstadfusioun weider ze verfollegen an déi
géif hien net wéinst der Wandmillen op d’Spill setzen. Géif hie mat méi Nodrock bei senge
Kolleege vun Ettelbréck an Dikrech am Dossier Wandmillen intervenéieren, da géif dat
eventuell dozou féieren, dass d‘Fusioun net zustane kéim a mir trotzdeem duerno eng
Wandmillen do stoen hétten. Dat wéar dann en zweefachen Echec, deen hien als
Buergermeeschter net riskéiere wéilt.

Déi Approche kénne mir net novollzéien! Emmerhin huet eng ganz Uertschaft aus der
Gemeng lerpeldeng —namlech Bierden — mat iwwer 93 % vun de Stéit géint de Projet vun
der Wandmille schwaarz op waiss énnerschriwwen!

Et ass politesch onverantwortlech, dass d’Meenung vu quasi engem ganzen Duerf
d’Bauerenopfer fir eng eventuell Nordstadfusioun soll sinn. Et ass eiser Meenung no
d’Pflicht vum gewielte Buergermeeschter dés Ennerschréften eescht ze huelen a mat vill
méi Vehemenz géigeniwwer den Nopeschgemengen opzetrieden.

Dem Har Gleis seng Argumentatioun ,de-responsabiliséiert® iwweregens
d‘Buergermeeschtere vun Ettelbréck an Dikrech. Andeems hien namlech Zréckzéie vum
Projet net als Viraussetzung fir weider Fusiounsverhandlungen fuerdert, mussen sech
d’Hare Steichen a Weiler guer net méi der Entscheedung téschent dem Projet Wandmillen
engersaits an der Nordstadfusioun anerersaits stellen. Si mussen sech net mol méi
Gedanken ém e méigleche Komproméss am Dossier maachen. Déi Decisioun hélt hinnen
eise Buergermeeschter fréendlecherweis schonns am Virfeld ewech — an dat aus
Befierchtung de perséinlechen Haerzenswonsch Nordstad kénnt scheiteren.

En plus legitiméiert eise Buergermeeschter seng Haltung duerch d‘Spekulatioun, et géife
souwisou zum jétzegen Zaitpunkt guer net méi esou vill Bierdener géint de Projet
énnerschreiwen. Eise Buergermeeschter formuléiert also eng Hypothees fir sai
phlegmatescht Optrieden ze rechtfertegen an sech och selwer aus der Responsabilitéit
eraus ze zéien.

Et kann awer net sinn, dass eng reell existéierend Ennerschréfteléscht ignoréiert gétt, fir
dann anerersaits eng reng subjektiv Behaaptung als Legitimatiounsgrondlag fir dat eegent
politescht Handelen ze formuléieren!

Taktik vun der beschriwwener allgemenger Verwasserung vu politescher Responsabilitéit
gétt eiser Meenung no an désem Dossier op d’Spétzt gedriwwen. Déi leittragend sinn zum
Schluss d’Bierdener Bierger, déi eleng d’Panoplie vun de Nuisancen droen daerfe, warend
sech wait ewech zu Dikrech an Ettelbréck d’Keess ouni weider negativ Auswierkungen op
déi eege Bierger bequeem féllt.

Mir fuerderen dofir weiderhi vill méi politeschen Drock géigeniwwer eisen 2 groussen
Nopeschgemengen. Eiser Usicht no kann een Thematik Wandmillen a Nordstadfusioun




NET vuneneen trennen. De Wee zur Fusioun ass réischt da frai, wann och d’Bedlirfnisser a
Suerge vun de kléngen Dierfer eescht geholl ginn. Soulaang dat net de Fall ass an den
éierlechen Interessi an d‘Komproméssbereetschaft vun de grousse Gemengen ausbleift,
mécht d’Fusioun kee Sénn an hannerléisst just de battere Baigeschmaach, dass si eleng
bestémmen, wéi et an Zukunft weiderleeft. Mir fuerderen dofir en Dialog op Aenhéicht
énnert glaichberechtegte Partner.

D’Fusiounsgespréicher musse gestoppt gi bis den Dossier Wandmille vun eisen 2
groussen Noperen eescht geholl gétt an sech z.B. serio Gedanken ém den alternative Site
gemaach ginn, dee laut leschten Informatioune vu Soler duerchaus ze realiséiere wier.

Wandkraaft jo — Nordstad jo — mee op kee Fall eleng op d’Kaschte vun eiser Gesondheet a
Liewensqualitéit!

